Musibah paling teruk!

Seramai 240 mangsa terjejas selepas kediaman ditenggelami air akibat hujan lebat semalam

% NUR FARHANA ABDUL MANAN

SEMENYIH - “Tak sampai 20 minit
hujan lebat Sabtu lalu, hampir kese-
mua barangan perabot dan elektrik
dalam rumah kami rosak ditenggela-
mi air hingga ke paras pinggang; kata
penduduk Taman Semenyih Indah,
S Nagandran, 48.

Kontraktor elektrik itu berka-
ta, dia dan keluarga terpaksa mem-
bersihkan rumah diduduki buat kali
kedua apabila hujan lebat awal pagi
semalam, sekali lagi menyebabkan
rumahnya ditenggelami air bercam-
pur lumpur.

penduduk.

Difahamkan, keluarganya antara
240 mangsa banjir yang berde-
pan bencana itu di sekitar kawasan
Semenyih sejak beberapa hari lalu.

Nagandran berkata, sudah tiga
kali penduduk berdepan situasi sama
sejak Mac 2014 namun kejadian se-
malam adalah yang paling serius.

. “Pada tahun 2014, JPS (Jabatan
Pengairan dan Saliran) pernah seleng-
gara sungai di sebelah rumah pen-
duduk selepas dapat aduan.

"Tapi saya tak sangka kejadian
banjir berulang lagi hingga menyebab-
kan keluarga saya kerugian hampir
RM70,000.

Mula-mula

saya ingat air
naik sampai jalan raya
saja tapi tiba-tiba air

- mencurah-curah masuk
ke dalam rumah. Habis
semua barang elektrik
dan perabot rosak,”’
- Nagandran

Johan ketika melihat takungan air yang menyebabkan limpahan ke rumah

. “Mula-mula saya ingat air naik
sampai jalan raya saja tapi tiba-tiba
air mencurah-curah masuk ke dalam
rumah. Habis semua barang elektrik
dan perabot rosak; katanya.

Kelam-kabut pindahbarang
Jurutera, Muhamad Farhan

Abdullah, 33, berkata, dia kerugian

kira-kira RM5,000 selepas rumah-

nya ditenggelami air sejak beberapa

hari lalu.

“Saya minta supaya pihak berk-
enaan betulkanlah parit tersumbat
yang menyebabkan banjir ni...cuku-
plah kali ini sahaja. . .jangan biarkan ia
berulang lagi’ katanya.

Guru tadika, Suhaibah Ahmad
Radzi, 32, berkata, hujan lebat antara
jam 12 tengah malam hingga 1 pagi
semalam, menyebabkan dia dilan-
da resah rumahnya ditenggelami air
sekali lagi.

“Saya ada jenguk-jenguk juga
keadaan di luar rumah malam tadi (se-
malam), masa tu nampak air dah naik
atas jalan raya, tapi disebabkan penat
akhirnya saya tertidw katanya.

Menurutnya, lenanya bagaim-
anapun tidak panjang apabila jiran
mengetuk pintu rumah mengatakan
airkembali melimpah masuk dari sun-
gai berhampiran.

“Masa tu lebih kurang pukul 2
pagi, bila dapat tahu saja rumah dah
naik air, kelam-kabut saya pindahkan
barang dan pakaian ke dalam kere-
ta pacuan empat roda (4WD) mi-
lik ayah. Sebelum itu dalam ke-
jadian banjir Sabtu lalu memang
semua perabot dah rosak;’ katanya.

Seorang penduduk hanyut

Adun ‘Semenyih, Datuk Johan
Abd Aziz ketika meninjau keadaan
rumah mangsa di Taman Semenyih
Indah semalam berkata, selain pe-
rumahan itu terdapat 15 kawasan di

Keadaan dalam rumah penduduk selepas kawasan sekitar ditenggelami air
akibat hujan lebat, semalam.

Dun Semenyih turut mengalami ban-
jir lumpur:

Antara kawasan terlibat termas-
uk Taman Semenyih Permata, Jalan
Sungai Lalang, Kampung Rinching
Hulu, Kampung Sesapan Kelubi dan
Rinching Tengah.

Lebih menyedihkan katanya, ak-
ibat ditenggelami air seorang pen-
duduk dari Kampung Rinching Hulu
dilaporkan hanyut dan lemas dibawa
arus sungai beberapa hari lalu.

"Sistem saliran tidak sempurna
dan pelan perancangan pembangu-
nan yang tidak dipantau selepas ke-
lulusan diberi dikenal pasti menjadi
punca bencana tersebut berlaku.

“Saya harap kerajaan negeri
tak lepas tangan mengenai isu ini,
kejadian ni bukan baru dah ban-
yak kali berlaku; katanya jawa-
tankuasa khas perlu ditubuh un-
tuk tangani isu banjir di Semenyih.
Beliau turut berharap pihak berwa-
jib mengadakan pemantauan selepas
memberi kelulusan bagi pembangu-
nan projek baharu.

“Kita boleh lihat takungan air

lumpur bila banjir; ni mesti ada projek
perumahan baharu atau tanah yang
dipotong dengan tidak sempurna. Bila
dah bagi kelulusan tolonglah pantau
supaya banjir tak berlaku di rumah
penduduk;’ katanya.

Johan berkata, pihaknya sedang
membuat bancian jumlah keluarga
yang terlibat dan menyalurkan dana
untuk meringankan beban mangsa.

Parit tersumbat
Sementara itu, Ahli Majlis
Perbandaran Kajang (MPKj), Brian
Lai Wai Chong berkata, dia meneri-
ma aduan lapan rumah ditenggelami
air di Taman Semenyih Indah.
Katanya, banijir itu dipercayai
berpunca daripada sistem perpari-
tan yang tersumbat berdekatan ka-
wasan industri Sungai Purun.
“Keadaan itu menyebabkan air
‘backflow’ dan melimpah masuk ke
rumah penduduk;’ katanya.
Menurutnya, pegawai MPK|
akan melakukan siasatan dan men-
cari punca sebenar berlakunya ban-
jir di taman perumahan berkenaan.



